
c.[ ]b3r-v Iosephi Baptistae a Cryptaleis ad
Auctorem
Cadmæas fabricasse ferunt Amphiona Thebas
Tinnula pulsantem pectine fila lyræ.
Delphinas rapido pandos in gurgite mulsit
Dum modulos dulces dulcis Arion hiat.
Sed Cadmæa chelys, dulcis tibi cedat Arion,
Empyreos mulces carmine namque Deos.
Eiusdem
Si vates Tusci, quos tempora prisca tulerunt,
Huc remeant omnes sedibus Elysijs:
Nemo tuas poterit laudes æquare canendo,
Nemo canet meritis carmina digna tuis.
Multa licet cupient certatim fingere de te,
Tu fictis, Persi candide, maior eris.
Ut facibus possunt non crescere lampada Phœbi,
Crescere carminibus sic tua fama nequit.
Ergo extas felix, quoniam si carmina crescunt
De te non mendax esse poeta potest.
Eiusdem ad eundem. HORATIUS PERSIUS.
Anagrammatimus es HORTUS PIERIUS.
Quisquis avet sertis, adsit, redimire capillos
Pierius plenus floribus Hortus ades


